
I.  HYRIE

Me miratimin e Strategjisé¢ pér Sundimin e Ligjit 2021-2026, Qeveria e Republikés sé
Kosovés éshté zotuar pér ndérmarrjen e veprimeve konkrete drejt fuqizimit dhe krijimit
té njé sistemi té drejtésisé té pavarur dhe té barabarté pér té gjithé. Si rrjedhojé, kjo
Strategji u ndértua mbi katér shtylla kryesore: (1) pérmirésimi i sistemit gjyqésor dhe
prokurorial, (2) drejtésia penale, (3) qasja né drejtési dhe shérbimet jo-gjyqésore, dhe (4)
lufta kundér korrupsionit. Plani i Veprimit 2021-2023, i cili u miratua bashké me
Strategjing, pérmbante 464 aktivitete specifike té cilat synonin pérmbushjen e objektivave
té caktuara né secilén nga kéto shtylla. Plani ka ofruar njé kornizé té qarté pér zbatimin e
reformave dhe ka siguruar mekanizmat e nevojshém pér monitorimin dhe vlerésimin e
progresit népérmjet raporteve té rregullta gjashtémujore dhe vjetore. Ndonése Strategjia
u miratua né vitin 2021, procesi i monitorimit té saj nisi zyrtarisht né janar té vitit 2022,
pas mbajtjes s¢ mbledhjes s¢ paré té Komitetit Drejtues, i cili ka rolin kryesor né
mbikéqyrjen dhe koordinimin e zbatimit té aktiviteteve té planifikuara.

Né vitin 2024, Strategjia pér Sundimin e Ligjit, ashtu si¢ ishte parashikuar, iu nénshtrua
rishikimit afatmesém pér té analizuar progresin e arritur deri mé tani dhe pér té
identifikuar nevojat pér pérmirésime dhe ndryshime té métejshme né funksion té
pérmbushjes sé objektivave deri né vitin 2026. Késhtu jané analizuar dhe trajtuar tema té
reja né sektorin e drejtésisé, ashtu qé Strategjia té jeté sa mé gjithépérfshirése. Duke u
fokusuar né pesé objektiva té riformuluar strategjiké, ky rishikim pérforcon angazhimin
pér njé sistem té drejtésisé efikas, profesional dhe té besueshém.

Rishikimi afatmesém ka theksuar domosdoshmériné e pérshtatjes sé Strategjisé pér té
garantuar zbatimin efektiv té reformave dhe pér té forcuar mé tej institucionet kryesore
té drejtésisé, pérmes masave té reja qé jané identifikuar. Strategjia pér Sundimin e Ligjit
dhe Plani i sajirii Veprimit 2025-2026 synon té fuqizojé institucionet kyce, t& pérmirésojé
qasjen né drejtési, t& avancojé proceset digjitale dhe té forcojé tutje luftén kundér krimit
té organizuar dhe korrupsionit.

Zbatimi i suksesshém i Strategjisé pér Sundimin e Ligjit éshté thelbésor pér té
pérmirésuar performancén e institucioneve té drejtésisé né Kosové dhe pér té pérforcuar
besimin e qytetaréve né sistemin e drejtésisé. Duke ecur pérpara, Qeveria e Kosovés éshté
e pérkushtuar té vazhdojé pérpjekjet pér té siguruar qé ¢do qytetar i Kosovés té keté qasje
té barabarté dhe té drejté né sistemin e drejtésisé, né pérputhje me standardet
ndérkombétare dhe té drejtat themelore té njeriut.



. METODOLOGIIA

Hartimi i Planit té Veprimit 2025-2026 pér Strategjiné e Sundimit té Ligjit éshté rezultat i
njé procesi té gjeré dhe gjithépérfshirés, i koordinuar nga Ministria e Drejtésisé¢ (MD) né
bashképunim té ngushté me Késhillin Gjygésor té Kosovés (KGJK), Késhillin Prokurorial
té Kosovés (KPK) dhe institucionet tjera zbatuese té Strategjis€. Procesi ka pérfshiré
formimin e grupeve té pérbashkéta té punés té cilat jané pérqendruar né analiza té
detajuara té politikave kyce, bazuar né vendimin e Komitetit Drejtues té Strategjisé pér
miratimin e Listés s¢ dokumenteve té politikave gé i paraprijné Planit té ri té Veprimit té
Strategjisé 2025-2026! dhe Deklaratén e Zotimeve té nénshkruar né mes té Ministres sé
Drejtésisé dhe kreréve té institucioneve té sistemit té drejtésisé, me géllim pérmirésimin
dhe forcimin e sistemit té drejtésisé né vend.

Sa i pérket Deklaratés sé Zotimeve, grupet ndérinstitucionale kané analizuar dhe
vlerésuar aspekte kritike té funksionimit té drejtésis¢, pérfshiré:

- Vlerésimin e Performancés sé Gjyqtaréve dhe Prokuroréve;

- Procesin e Rekrutimit, Emérimit dhe Riemérimit té Gjyqtaréve dhe
Prokuroréve;

- Sistemin e Disiplinimit té Gjyqtaréve dhe Prokuroréve;

- Sistemin e Verifikimit té Profilit té Gjyqtaréve dhe Prokuroréve si dhe
kandidatéve pér kéto pozita;

- Zhvillimin Profesional té Gjyqtaréve dhe Prokuroréve;

- Forcimin e Mekanizmave pér Deklarim té Pasurisé pér Gjyqtaré dhe
Prokuroré, dhe

- Statusin e Gjyqtaréve dhe Prokuroréve.

Pérveg kétyre analizave specifike, grupe té tjera punuese ndérinstitucionale, né zbatim té
Listés sé lartpérmendur té miratuar té dokumenteve té politikave, kané pérgatitur
dokumente gé trajtojné njé gamé té gjeré ¢éshtjesh, duke pérfshireé:

- Funksionimin e Policisé sé Kosovés;

- Fugqizimin e sistemit té drejtésisé penale;
- Drejtésiné pér té mitur;

- Ekzekutimin e sanksioneve penale;

- Sekuestrimin dhe konfiskimin e pasuris¢;
- Drejtésiné civile dhe té drejtat pronésore;

! Vendimi i Komitetit Drejtues té Strategjisé né mbledhjen e mbajtur me date 04.04.2023



- Drejtésiné komerciale;

- Drejtésiné administrative;

- Digjitalizimin e drejtésisé;

- Qasjen né gjykata dhe prokurori;

- Mjetet juridike;

- Funksionimin e profesioneve té lira,

si dhe bashképunimin me shogériné civile dhe publikun.

Kéto dokumente té politikave, jané pérkthyer né rekomandime konkrete, té cilat pérbéjné
bazén e Planit té Veprimit 2025-2026. Procesi ka pérfshiré njé analizé té detajuar té ¢do
fushe pér té identifikuar masat q¢ mund té zbatojné né ményré efektive objektivat e
pércaktuara né Strategjiné pér Sundimin e Ligjit. Pasi rekomandimet u hartuan, ato u
pérfshiné né njé dokument gjithépérfshirés té Planit t& Veprimit, i cili u hartua pér té
udhézuar institucionet pérkatése né zbatimin e reformave dhe politikave té drejtésisé.
Megjithaté pjesa e analizés sé sektoréve té lartpérmendur dhe e zhvillimit té
rekomandimeve, por edhe konsultimit té tyre, mori mé shumé kohé se sa qé ishte
planifikuar fillimisht. Kjo shkaktoi vonesa né pérgatitjen e Planit té ri t& Veprimit dhe
miratimin e tij, ¢ka sjelli situatén qé Plani i ri i Veprimit té miratohet pér 2 vitet e mbetura
té Strategjisé (2025-2026) dhe jo pér periudhén 2024-2026 sic ishte parashikuar fillimisht.
Gjithsesi, MD, KGJK, KPK, AD dhe institucionet tjera pérgjegjése pér zbatimin e
Strategjisé edhe gjaté vitit 2024 kané vazhduar té zbatojné aktivitete gé kishin gené té
planifikuara pér vitin 2023, por pér té cilat kishte vonesa né zbatim té ploté né vitet
paraprake, apo té zbatojné edhe aktivitete gjaté vitit 2024 qé parashihen me Planin e ri té
Veprimit té Strategjisé 2025-2026, por qé ishin aktivitete tanimé té planifikuara né kuadér
té planeve té brendshme dhe synimeve té institucioneve té pérmendura si mé larté.

Rrjedhimisht, njé numér i aktiviteteve né Planin e Ri té Veprimit pér vitin 2025, jané
aktivitete té cilat jané bartur nga Plani i Veprimit i kaluar dhe té cilat ose nuk jané zbatuar
plotésisht, apo nuk ka filluar ende zbatimi i tyre. Andaj, éshté e réndésishme qé kéto
aktivitete té jené pérséri pjesé e monitorimit té zbatimit, né ményré qé té arrijné efektin e
tyre. Planiirii Veprimit éshté njé kombinim i aktiviteteve té reja qé dalin nga dokumentet

aktivitete qé jané bartur nga vitet paraprake si¢ u cek mé larté.

Ky Plan i Veprimit u shogérua me njé proces té gjeré konsultativ. Pér té siguruar qé ai té
jeté i pérshtatshém dhe i pérputhur me nevojat dhe pritjet e shogérisé kosovare, u
zhvilluan konsultime me publikun dhe aktorét e ndryshém té interesuar, pérfshiré
shoqériné civile, organizatat dhe pérfaqésité ndérkombétare dhe ekspertét e fushés.



Qéllimi i kétyre konsultimeve ishte té sigurohet qé zéri i qytetaréve dhe i grupeve té
interesit té merret parasysh né procesin e finalizimit té Planit, duke garantuar qé masate
propozuara té jené praktikisht té realizueshme dhe efektive.

Pas pérfundimit té konsultimeve publike, komentet dhe sugjerimet u inkorporuan né
dokumentin pérfundimtar, i cili u rishikua dhe pérfundua né pérputhje me prioritetet
strategjike. Dokumenti final i Planit té Veprimit, si rezultat i rishikimit afatmesém té
Strategjisé, tani pérbén njé udhézues té detajuar pér institucionet e drejtésisé duke
siguruar realizimin e reformave té planifikuara deri né vitin 2026.



lll.  SFONDI

Sektori i sundimit té ligjit né Kosové iu nénshtrua njé Procesi té Rishikimit Funksional
para miratimit té Strategjisé, i cili analizoi aspektet ligjore dhe praktike té funksionimit té
sistemit té drejtésisé, duke i krahasuar ato me standardet ndérkombétare dhe evropiane
té sundimit té ligjit. Kjo analizé gjithépérfshirése identifikoi sfidat kryesore té kétij sektori,
duke theksuar se pavarésisht pérparimeve té konsiderueshme né kornizén ligjore dhe
institucionale, njé nga problemet mé té médha mbetet zbatimi jo i duhur i legjislacionit.
Manggésité né kuadrin ligjor dhe rregullativ, si dhe praktikat institucionale qé ende
pengojné pérmirésimin e sundimit té ligjit, ishin gjithashtu elemente té theksuara nga ky
proces.

Strategjia pér Sundimin e Ligjit 2021-2026 identifikoi tri fusha kryesore qé kérkonin
pérmirésime: (1) funksionimi i gjyqgésorit, (2) drejtésia penale dhe (3) qasja né drejtési.
Brenda sistemit gjyqésor, sfidat mé té médha pérfshinin vonesat né zgjidhjen e léndéve,
mungesén e profesionalizmit dhe llogaridhénies, si dhe ndérhyrjet nga akteré té jashtém.
Né drejtésiné penale, sfidat pérfshinin luftéen kundér krimit té organizuar dhe
korrupsionit, si dhe ekzekutimin joefektiv té sanksioneve penale. Pér sa i pérket qasjes né
drejtési, qytetarét, vecanérisht grupet mé té cenueshme, kishin kufizime té dukshme né
marrjen e shérbimeve ligjore, ndérsa institucionet kérkonin forcimin e kapaciteteve né
procesin e anétarésimit né BE.

Strategjia pér Sundimin e Ligjit 2021-2026 u krijua pér té adresuar kéto sfida dhe pér té
siguruar qé sistemi i drejtésisé té béhet mé efektiv dhe i besueshém. Strategjia theksonte
se pérmirésimi i performancés sé sistemit té drejtésisé kérkon njé qasje gjithépérfshirése
qé pérfshin té gjitha hallkat kryesore té sistemit gjyqésor dhe prokurorial. Gjaté periudhés
2021-2023, pérmes Planit t& Veprimit 2021-2023, jané ndérmarré njé séré hapash té
réndésishém pér té adresuar kéto probleme. Raportet gjashtémujore dhe vjetore pér
zbatimin e Planit t& Veprimit tregojné se institucionet e Republikés sé¢ Kosovés kané
ndérmarré masa konkrete pér té pérmbushur detyrimet e tyre, té cilat reflektohen né
progresin e paraqitur né kéto raporte.

Gjate™ viteve 2021-2023, aktivitetet e planifikuara kan€e  rezultuar n€ produkte te
réndésishme, duke pérfshiré: 1) miratimin e politikave, ligjeve dhe akteve nénligjore te’
reja, 2) avancimin e sistemit té' raportimit dhe llogaridhénies sé'brendshme né'kuadér te’
gjyqésorit dhe prokurorisé, 3) ndérmarrjen e njé numri t€’ madh te trajnimeve te
specializuara veganérisht nga Akademia e Drejtésisé'por edhe odat e profesioneve té'lira,
4) ngritjen e transparences duke ofruar qasje dhe publikuar njé numér té’konsiderueshém
te’”dokumenteve té’brendshme, dhe 5) ndérmarrjen e aktiviteteve vetédijésuese pér qasjen
ne drejtési apo edhe pérdorimin e mekanizmave pér zgjidhjen alternative té'kontesteve.

Megjithaté, edhe pse jané shénuar arritje té réndésishme, mbeten ende sfida té cilat duhet
té adresohen né vitet e ardhshme. Né vitin 2023, Komiteti Drejtues diskutoi dhe aprovoi
vizionin e ri pér Planin e ri té Veprimit té Strategjisé té shprehur pérmes pesé objektivave
kryesore: (1) Gjyqgésori dhe prokuroria efikase, profesionale dhe me integritet; (2)

2 Raporti Vijetor pér zbatimin e Strategjisé pér Sundimin e Ligjit 2022. I gasshém né:

https:/ /kryeministri.rks-gov.net/ wp-content/uploads /2023 /04 /Raporti-1-viecar-FINAL.pdf.
3 Raporti Vijetor pér zbatimin e Strategjisé pér Sundimin e Ligjit 2023. I qasshém né: https://md.rks-
gov.net/desk/inc/media/7C77BBBD-C7BD-44D6-A5FC-AB21 ADE19481.pdf.

Fuqizimi i sistemit té Drejtésisé Penale; (3) Fuqizimi i sistemit té Drejtésisé Civile dhe
Administrative; (4) Digjitalizimi i drejtésis¢; dhe (5) Qasja né drejtési.*

Kéto pesé objektiva pérbéjné shtyllat kryesore té cilat jané vlerésuar si fushat prioritare
ku Republika e Kosovés dhe institucionet e saj duhet té fokusojné punén e tyre pér té
pérmirésuar sundimin e ligjit. Rekomandimet qé rrjedhin nga kéto dokumente té
politikave té pércaktuara né Deklaratén e Zotimeve, si dhe nga puna e grupeve tjera ndér-
institucionale, ofruan njé kornizé té qarté veprimi pér rritjen e kapaciteteve institucionale
dhe pér pérmirésimin e sistemit té drejtésisé. Kéto rekomandime u pérkthyen né Planin
e ri t& Veprimit té Strategjisé pér periudhén 2025-2026, duke pérfshiré 317 aktivitete
specifike qé synojné té adresojné dobésité ekzistuese dhe té pérmirésojné qasjen dhe
besueshmériné e sistemit té drejtésisé.

Ky rishikim afatmesém pérfundoi duke promovuar njé qasje gjithépérfshirése, e cila do
té ndihmojé né rritjen e besimit té publikut né sistemin e drejtésisé. Me ané té zbatimit té
kétyre aktiviteteve, Republika e Kosovés synon té ndértojé njé sistem té géndrueshém té
drejtésisé qé jo vetém adreson sfidat aktuale, por éshté gjithashtu i pérshtatshém pér t'u
pérballur me sfidat e ardhshme.

IV.  VIZIONI DHE OBJEKTIVAT E STRATEGIJISE

Vizioni i Strategjisé mbetet i njéjté: rikthimi i besimit té qytetaréve né drejtési, njé sistem
gjyqésor dhe prokurorial i drejté, efikas dhe me integritet. Pavarésisht pérmirésimeve té
arritura gjaté viteve té fundit, sfidat pér rikthimin e ploté té kétij besimi mbeten té
theksuara.> Vizioni i strategjisé éshté té ndértojé njé sistem té drejtésisé qé jo vetém
géndron i pandikuar nga interesat personale apo politike, por qé reflekton transparencé,
profesionalizém dhe llogaridhénie, duke pérmbushur pritshmérité e qytetaréve pér njé
drejtési té qasshme, efikase dhe té barabarté pér té gjithé.

Duke u udhéhequr nga ky vizion, objektivat e Strategjisé¢ pér Sundimin e Ligjit pér vitet
2025-2026 jané ndértuar pér té adresuar nevojat mé emergjente dhe pér té fuqizuar mé tej
institucionet e drejtésisé. Objektivat kryesore pérfshijné: (1) Gjyqgésori dhe prokuroria
efikase, profesionale dhe me integritet; (2) Fuqizimi i sistemit té Drejtésisé Penale; (3)

4 Lista e dokumenteve té politikave qé i paraprijné Planit té ri t¢ Veprimit té Strategjisé¢ 2025-2026. E
gasshme né: https:/ /md.rks-gov.net/desk/inc/media/F342CFE2-C46 A-4863-96D8-52CC32414951.pdf.

5 Komisioni Evropian, Raporti i Kosovés 2024, fq. 28. 1 qasshém né: https://neighbourhood-
enlargement.ec.europa.eu/kosovo-report-2024 _en



https://md.rks-gov.net/desk/inc/media/F342CFE2-C46A-4863-96D8-52CC32414951.pdf
https://neighbourhood-enlargement.ec.europa.eu/kosovo-report-2024_en
https://neighbourhood-enlargement.ec.europa.eu/kosovo-report-2024_en

Fuqizimi i sistemit té Drejtésisé Civile dhe Administrative; (4) Digjitalizimi i drejtésisé;
dhe (5) Qasja né drejtési.

Pérmes kétij rishikimi afatmesém, Strategjia synon té ruajé ritmin e reformave té nisura,
duke pérforcuar elementet qé kané pasur ndikim pozitiv dhe duke identifikuar fusha té
reja ku ndérhyrjet e métejshme jané té nevojshme pér té pérmbushur dhe siguruar
géndrueshmériné e géllimit pérfundimtar.

1. Gjyqésori dhe prokuroria efikase, profesionale dhe me integritet

Né kuadér té rishikimit afatmesém té Strategjisé pér Sundimin e Ligjit 2025-2026,
objektivii paré, i cili éshté gjithashtu njé ndér shtyllat kryesore té Agjendés sé Reformave
té Planit té Rritjes t&é akorduar me Komisionin Evropian® pérgendrohet né pérmirésimin
e efikasitetit, transparencés dhe disiplinés né sistemin gjygésor dhe prokurorial té
Kosovés. Ky objektiv éshté themelor pér sigurimin e njé sistemi té drejtésisé qé
funksionon né pérputhje me standardet mé té larta té profesionalizmit dhe integritetit,
duke garantuar llogaridhénie, ndershméri dhe pérgjegijési ndaj qytetaréve dhe paléve té
interesuara. Rrjedhimisht éshté njé pérgjigje ndaj sfidave aktuale qé kané ndikuar né
funksionimin e kétyre institucioneve dhe né perceptimin publik té drejtésisé.

Objektivi strategjik 1 Objektivat specifike

1 |[Gjygésori  dhe  prokuroria [1.1 [ Efikasiteti, transparenca dhe disiplina né
efikase, profesionale dhe me sistemin gjyqésor dhe prokurorial

integritet
1.2 | Rekrutimi, vlerésimi i performancés,

kontrolli i integritetit, avancimi, statusi
dhe zhvillimi profesional i gjyqtaréve
dhe prokuroréve

Sipas Agjendés sé Reformave té Planit té Rritjes, pavarésisht pérkushtimit dhe
pérpjekjeve té béra, sfidat ende mbeten, prandaj jané té nevojshme pérpjekje té métejshme
pér té forcuar kapacitetet e institucioneve té sundimit té ligjit pér té arritur njé sistem
efikas té drejtésisé, i cili u pérgjigjet nevojave té qytetaréve dhe kontribuon né zhvillimin
e ekonomisé. Gjithashtu, éshté e réndésishme té pérmbushen pritshmérité e qytetaréve

® Qeveria e Kosoves, Reform Agenda of Kosovo, Reform and Growth Facility for the Western Balkans Fq.
26. 1 gasshém: https://kryeministri.rks-gov.net/wp-content/uploads/2024/10/RGF-Kosovo-Reform-

Agenda.pdf

pér forcimin e métejshém té sistemit té sundimit té ligjit pér té arritur rezultate konkrete
duke pérmirésuar performancén, integritetin, llogaridhénien dhe efikasitetin e

gjyqésorit.”

Pérpjekje té géndrueshme jané té domosdoshme pér té siguruar respektimin e kétyre
parimeve né praktiké dhe pér té mbrojtur né ményré efektive sistemin gjygésor nga
presioni dhe ndérhyrjet e mundshme, si dhe pér té garantuar kapacitete té mjaftueshme
financiare dhe njerézore, sé bashku me garanci ligjore pér procedura té drejta gjygésore.?

Objektivi specifik 1 synon té rrisé efikasitetin e sistemit gjyqésor dhe prokurorial duke
siguruar qé proceset gjygésore dhe prokuroriale té jené mé té shpejta, té drejta dhe té
paanshme. Ky géllim synohet té arrihet pérmes hapave konkret si¢ jané: krijimi i njé
mekanizmi pér skanimin e hershém té léndéve ashtu qé té verifikohet kompetenca e
gjykatés, apo léndét qé nuk i plotésojné kushtet procedurale pér trajtim té métutjeshém
té i kthehen palés pér korrigjim né ményré efektive dhe té shpejté. Mé tutje, synohet té
krijohet njé mekanizém pér identifikimin e léndéve qé mund té bashkohen né njé
proceduré té vetme, apo qé mund té zgjidhen sipas rasteve model. Synohet té béhet
vlerésimi i produktivitetit té seancave gjyqésore, si dhe té béhet unifikimi i praktikés sé
Gjykatés sé Apelit, vecanérisht sa i pérket kthimit té ¢éshtjeve né rigjykim dhe ofrimin e
udhézimeve té nevojshme pér gjykatén e shkallés sé paré. Me kéto pérpjekje synohet té
minimizohen vonesat dhe té pérmirésohet menaxhimi i rasteve, duke rritur késhtu
kapacitetin e institucioneve pér té trajtuar mé shumé raste brenda njé periudhe mé té
shkurtér kohore. Pérmirésimi i efikasitetit nuk pérfshin vetém zgjidhjen mé té shpejté té
rasteve, por edhe sigurimin e vendimeve té sakta dhe té géndrueshme gé respektojné
ligjin.

Transparenca éshté njé tjetér komponent kyg, duke synuar krijimin e njé sistemi qé éshté
i hapur dhe i qasshém pér publikun. Ky pérmirésim i transparencés ndihmon né
eliminimin e perceptimeve negative dhe rrit besimin e publikut né proceset e drejtésisé.
Me rritjen e transparencés né vendimmarrjet dhe veprimet institucionale, qytetarét dhe
palét e interesuara do té kené njé ide mé té qarté t& ményrés se si funksionon sistemi i
drejtésisé.

Pérveg késaj, disiplina né sistemin gjyqésor dhe prokurorial do té forcohet pér té
garantuar qé té gjithé aktorét brenda sistemit té pérmbushin detyrimet e tyre me
standardet mé té larta etike dhe profesionale. Pérmes pérmirésimit té mekanizmave té

" Po aty, fq. 78.
8 Po aty.

disiplinés, sistemi synon té sigurojé qé c¢do shkelje té trajtohet me seriozitet dhe né
pérputhje me ligjin, duke rritur késhtu integritetin brenda institucioneve. Dokumenti i
politikave i grupit punues thekson réndésiné e adresimit té boshllégeve ekzistuese ligjore
dhe pérmirésimit té procedurave pér vlerésimin e integritetit té gjyqtaréve dhe
prokuroréve gjaté rekrutimit dhe vlerésimit té performancés.? Kéto masa jané reflektuar
né Planin e Veprimit pérmes hartimit té Projektligjit pér plotésimin dhe ndryshimin e
Ligjit pér Pérgjegjésiné Disiplinore té Gjyqtaréve dhe Prokuroréve, duke synuar
garantimin e llogaridhénies dhe pérmbushjen e standardeve mé té larta etike dhe
profesionale.

Objektivi specifik 2 pérgendrohet né pérmirésimin e procesit té rekrutimit, vlerésimit té
performancés dhe zhvillimit profesional té gjyqtaréve dhe prokuroréve, duke siguruar
qé vetém individét mé té afté dhe me integritet té larté pérfshihen dhe pérparojné né
sistemin e drejtésisé. Kjo pérfshin njé fokus té vecanté né rekrutimin e drejté dhe té
barabarté, ku proceset jané té hapura, transparente dhe té bazuara né meritokraci. Q&llimi
éshté té eliminohet ¢do ndikim apo favorizim gjaté rekrutimit dhe emérimit, duke
garantuar se sistemin e drejtésisé e drejtojné profesionisté té pavarur dhe té kualifikuar.
Me géllim té realizimit té kétij objektivi Strategjia pér Sundimin e Ligjit parasheh hartimin
e Projektligjit pér rekrutimin, vlerésimin e performancés, kontrollin e integritetit dhe
statusin e gjyqtaréve dhe prokuroréve.

Njé tjetér synim i kétij objektivi éshté pérmirésimi i sistemit té vlerésimit té performancés
pér gjyqtarét dhe prokurorét, i cili do té jeté objektiv dhe i bazuar né tregues té qarté, por
edhe me ndikim né karrierén e tyre té métutjeshme. Kjo do té ndihmojé né identifikimin
e fushave ku kérkohet pérmirésim, dicka qé do té trajtohet pérmes trajnimeve adekuate,
dhe do té inkurajojé pérmirésim té vazhdueshém né performancén e tyre profesionale.
Prandaj, do té béhet vlerésimi i ndikimit té trajnimeve né sistemin gjyqésor dhe
prokurorial t€ mbajtura né 3-5 vitet e fundit. Si dhe né bashképunim me Akademiné e
Drejtésisé do té analizohet nevoja pér specializimin e métejshém té gjyqtaréve dhe
prokuroréve.

Né té njéjtén kohé, kontrolli i integritetit, pérmes verifikimit té rregullt té pasurisé sé
gjyqtaréve dhe prokuroréve, si dhe sistemit té rregullave disiplinore, do té jeté njé
prioritet pér té siguruar qé individét té veprojné me ndershméri dhe profesionalizém té
larté. Mekanizmat e integritetit do té forcohen pér té parandaluar korrupsionin dhe pér
té mbrojtur besimin publik né institucionet e drejtésisé. Né kété drejtim, Ministria e

®Deklarata e Pérbashkét e Zotimit, Reforma né Drejtési — Pérmbledhje e Raporteve té Grupeve Punese, Rishikimi
Afatmesém i Strategjisé pér Sundimin e Ligjit, dhjetor 2023, fq. 18.

Drejtésisé dhe Késhilli Prokurorial i Kosovés tashmé kané miratuar Planet e Integritetit
Institucional, ndérsa vitet né vijim njé plan té tillé do ta miratoj edhe Késhilli Gjyqgésor i
Kosovés.

Gjithashtu, avancimi dhe zhvillimi profesional do t&é luajné njé rol té réndésishém, duke
siguruar qé gjyqtarét dhe prokurorét té kené mundési pér zhvillim té vazhdueshém né
karrierén e tyre pérmes trajnimeve té specializuara. Objektivi éshté té krijohet njé sistem
qé inkurajon pérparimin profesional dhe qé mbéshtet zhvillimin e aftésive teknike dhe
menaxheriale pér té siguruar qé sistemi i drejtésisé té funksionojé me efikasitet dhe né
pérputhje me standardet dhe praktikat mé té mira ndérkombétare. Pérveg zhvillimit té
aftésive teknike dhe menaxheriale, do té keté edhe ngritje té kapaciteteve sa i pérket
integrimit té barazisé gjinore né punén e tyre. Kjo do té pérfshinte trajnime té rregullta
me ndjeshméri gjinore pér té trajtuar né ményré mé efektive rastet qé pérfshijné gratg,
pakicat dhe popullatat e cenueshme. Me géllim té lehtésimit té€ procedurave, zgjerimit té
mundésive pér ndjekjen e trajnimeve dhe rritjes sé efikasitetit, né kuadér té aktiviteteve
te kétij objektivi pritet té zgjerohet platforma elektronike e Akadamisé sé€ Drejtésisé pér
té ofruar mé shumé trajnime online.

2. Fuqizimi i sistemit té Drejtésisé Penale

Objektivi Strategjik 2 ka pér géllim forcimin e funksionalitetit dhe efikasitetit t& sistemit
penal né Kosové, duke pérmirésuar ményrén se si Policia, prokuroria dhe gjykatat
trajtojné céshtjet penale, duke fugizuar drejtésiné pér té mitur dhe duke forcuar proceset
e ekzekutimit té sanksioneve penale dhe konfiskimin e pasurisé sé pajustifikueshme.

Objektivi strategjik 2 Objektivat specifike

1 2.1 | Funksionimi i Policisé sé Kosovés
Fuqizimi i sistemit té Drejtésisé

Penale 2.2 | Funksionimi i prokurorisé dhe gjykatave

né trajtimin e rasteve penale

2.3 | Funksionimi i drejtésisé pér té mitur

2.4 | Ekzekutimi i sanksioneve penale

2.5 | Sekuestrimi dhe konfiskimi

Ky objektiv fokusohet né pérmirésimin e funksionimit dhe efikasitetit té Policisé sé
Kosovés pérmes ngritjes sé kapaciteteve profesionale, teknologjike dhe operacionale.
Trajnimi dhe pérmirésimi i etikés brenda Policisé éshté njé nga komponentét kryesoré
pér té rritur standardet e integritetit né strukturat policore. Gjithashtu, do té pérfshihen
trajnime té specializuara pér hetime financiare dhe krime kibernetike, pér té forcuar
aftésité e policisé né luftimin e kétyre formave té krimit. Pérveg ngritjes sé kapaciteteve
té burimeve njerézore, Plani synon té pérmirésojé bashképunimin e Policisé me sektorét
e inteligjencés dhe té forcojé komunikimin me institucionet e drejtésisé pér té rritur
efikasitetin né hetimet dhe zgjidhjet e rasteve penale.

Pérmes objektivit specifik 2 synohet té pérmirésohet bashképunimi mes prokurorisé dhe
gjykatave né trajtimin e rasteve penale, duke u fokusuar né procese mé transparente dhe
efikase. Njé nga géllimet kryesore éshté pérmirésimi i raportimit dhe menaxhimit té
rasteve nga prokurorét, pérmes krijimit t¢ mekanizmave té raportimit té rregullt dhe
monitorimit té rasteve. Kjo do té ndihmojé né pérmirésimin e transparencés dhe
pérgjegjshmérisé brenda sistemit té prokurorisé dhe gjyqgésorit. Gjithashtu, pérpjekjet pér
té kufizuar rastet e kthimit né rigjykim dhe pér té siguruar njé zbatim mé té miré té
vendimeve gjyqgésore jané thelbésore pér té reduktuar vonesat dhe pér té siguruar njé
zgjidhje mé té shpejté dhe efektive té rasteve penale. E réndésisé sé vecanté éshté edhe
shqiptimi i dénimeve plotésuese.

Drejtésia pér té mitur éshté njé komponent tjetér i réndésishém i sistemit penal dhe
pérmirésimi i kétij segmenti éshté ky¢ né planin strategjik. Pér kété géllim, objektivat
pérfshijné zhvillimin e politikave té reja pér trajtimin dhe mbrojtien e fémijéve né
procedura. Trajnimet pér gjyqtarét, prokurorét, policét dhe punétorét socialé jané té
fokusuara pér t'i pérshtatur praktikat e tyre me ndryshimet e fundit ligjore dhe pér té
siguruar qé té miturit té trajtohen me kujdes té vecanté né proceset penale. Gjithashtu,
inkurajimi i prokuroréve pér pérdorimin e masave té diversitetit dhe unifikimi i kétyre
masave né juridiksione té ndryshme &éshté njé aspekt thelbésor qé do té ndihmojé né
rritjen e drejtésisé pér té miturit. Ky objektiv pérfshin gjithashtu organizimin e fushatave
vetédijésuese pér delikuencén dhe ofrimin e trajnimeve pér profesionistét ligjoré pér té
pérmirésuar ményrén se si trajtohen rastet qé pérfshijné té miturit. Me géllim té
zvog@limit té kriminalitetit tek t& miturit dhe realizimit té qéllimit t&é kétij objektivi, do té
realizohet njé studim gjithépérfshirés mbi faktorét kriminogjen tek fémijét, i cili do té
ndihmojé né identifikimin e faktoréve qé ndikojné né rritjen e krimit, si dhe zgjidhjet
potenciale té kétyre problemeve.

Me tutje, ky objektiv fokusohet né pérmirésimin e ekzekutimit té sanksioneve penale,
duke pérfshiré rehabilitimin dhe risocializimin e té burgosurve. Pérmirésimi i
kapaciteteve té Shérbimit Korrektues té Kosovés (SHKK) pér trajtimin e rasteve té té
burgosurve, sidomos né lidhje me trajtimin e varésive dhe abuzimit me substanca
psikotrope, éshté njé nga komponentét kryesoré té kétij objektivi.10

Zhvillimi i programeve rehabilituese dhe certifikimi i stafit né programet pér
rehabilitimin e té burgosurve né faza té ndryshme té burgimit jané té réndésishme pér té
siguruar njé zbatim mé té miré té sanksioneve penale.ll Njé tjetér aspekt i réndésishém
éshté rritja e masave alternative,!? pérshtatshmérisht me llojin e veprés penale té kryer
dhe sjelljet inkriminuese. Fokus duhet té keté edhe né zbatimin e mbikéqyrjes elektronike
dhe né promovimin e zgjidhjeve mé humane dhe efektive né trajtimin e t&é pandehurve.13

Objektivi specifik pér sekuestrimin dhe konfiskimin e pasurisé sé pajustifikueshme ka
pér géllim pérmirésimin e legjislacionit dhe strukturave institucionale pér té adresuar me
efikasitet ¢éshtjet qé lidhen me konfiskimin e pasurive té fituara né ményré té
jashtéligishme. Miratimi dhe zbatimi i ligjit qé pércakton procedurat e verifikimit dhe
konfiskimit té kétyre pasurive éshté njé aspekt thelbésor. Zhvillimi i kornizave té
bashképunimit ndérmjet institucioneve té drejtésisé dhe organeve té tjera té pérfshira né
procesin e konfiskimit éshté gjithashtu thelbésor pér té siguruar qé procesi té jeté i
unifikuar dhe efektiv. Trajnimet pér prokurorét dhe gjyqtarét pér rritjen e kompetencave
té tyre né kété fushé do té jené kyge pér té siguruar njé sistem mé té forté dhe efikas pér
konfiskimin e pasurive té pajustifikueshme.

3. Fuqizimi i sistemit té Drejtésisé Civile dhe Administrative

Objektivi strategjik 3 synon té pérmirésojé funksionimin e sistemit té drejtésisé civile dhe
administrative né Republikén e Kosovés, duke e béré até mé efektiv, t& qasshém dhe té
drejté pér té gjithé qytetarét. Drejtésia civile dhe administrative luan njé rol thelbésor né
garantimin e té drejtave té individéve, bizneseve dhe institucioneve, duke mundésuar
zgjidhjen e konflikteve né ményré té drejté dhe efikase. Pérmes kétij objektivi, synohet té
pérmirésohen procedurat, kapacitetet e gjyqtaréve dhe administratés, si dhe té rritet

19 Dokument i Politikave pér Ekzekutimin e Sanksioneve Penale, Rishikimi Afatmesém i Strategjisé pér Sundimin
e Ligjit, korrik 2024, fq. 88.

1 Po aty, fq. 30-33.

12 Komisioni Evropian, Raporti i Kosovés 2024, tetor 2024, fq. 37. I qasshém: https://neighbourhood-
enlargement.ec.europa.eu/document/download /c790738e-4cf6-4a43-a8a9-
43c1b6f01e10_en?filename=Kosovo%20Report%202024.pdf

13 Dokument i Politikave pér Ekzekutimin e Sanksioneve Penale, Rishikimi Afatmesém i Strategjisé pér Sundimin
e Ligjit, korrik 2024, fq. 78.

transparenca dhe besimi i publikut né institucionet e drejtésisé. Objektivi pérfshin
pérmirésimin e drejtésisé civile, komerciale, dhe administrative, duke i béré ato mé
funksionale dhe mé té pérshtatshme pér nevojat e njé shoqérie demokratike dhe njé
ekonomie té hapur.

Objektivi strategjik 3 Objektivat specifike

1 | Fugqizimi i sistemit t& Drejtésisé | 3.1 [ Funksionimi i drejtésisé civile dhe té
Civile dhe Administrative drejtat pronésore

3.2 | Funksionimi i drejtésisé komerciale

3.3 | Funksionimi i drejtésisé administrative

Objektivi specifik 1 pérgendrohet né pérmirésimin e funksionimit té pérgjithshém té
drejtésisé civile. Ndonése ka progres né shkallén e spastrimit né ¢éshtje civile, aftésité e
shérbimeve té gjygésorit dhe prokurorisé pér té trajtuar ¢éshtjet brenda njé kohe té
arsyeshme mbetet e limituar, veganérisht né raste té korrupsionit té profilit té larte.14
Késisoji, pérmirésimi i procedurave civile synon té eliminojé vonesat qé shpesh ndodhin
né gjykata, duke reduktuar burokraciné dhe pérshpejtuar procesin e trajtimit té ¢éshtjeve.
Pérmes digjitalizimit té sistemeve gjyqésore, qytetarét dhe bizneset do té kené gasje mé
té shpejté né gjykata dhe zgjidhjen e konflikteve té tyre. Kjo pérfshin modernizimin e
ményrés se si menaxhohen dhe monitorohen léndét, duke rritur efikasitetin e proceseve
gjyqésore. Pér mé tepér, miratimi i Kodit Civil, si dhe Kodit té Procedurés Civile mbetet
esencial pér arritjen e kétij objektivi.1

Njé komponent i réndésishém i kétij objektivi éshté mbrojtja e té drejtave pronésore, qé
pérbén njé aspekt thelbésor té stabilitetit ekonomik dhe sigurisé ligjore. Zgjidhja e
mosmarréveshjeve pronésore né ményré té drejté dhe efektive éshté vendimtare pér té
siguruar zhvillimin ekonomik. Gjykatat parashihen té kené kapacitete t& pérmirésuara
pér té trajtuar ¢éshtje komplekse pronésore dhe pér té siguruar gé té drejtat pronésore té
jené té mbrojtura dhe té zbatueshme. Késhtu, pérmes kétij objektivi specifik, synohet t&é
krijohet njé sistem qé jo vetém garanton mbrojtjen e té drejtave pronésore, por edhe
zgjidhjen e shpejté dhe té drejté té céshtjeve té ndryshme civile. Njé aspekt tjetér i
réndésishém qé pritet té adresohet né kuadér té késaj objektive éshté edhe administrimi

14 Komisioni Evropian, Raporti i Kosovés 2024, fg. 28. 1 qasshém: https://neighbourhood-

enlargement.ec.europa.eu/kosovo-report-2024_en
15 Po aty.

i pronave publike. Pér té adresuar kété ¢éshtje, parashihet funksionalizimi i njésisé pér
administrimin e pronés publike sipas Ligjit pér Proné Publike. Kjo njési pritet té rrit
efikasitetin e menaxhimit té pronave publike pérmes kompletimit té evidencés unike dhe
regjistrit t& pronés publike.

Funksionimi i drejtésisé komerciale &éshté thelbésor pér krijimin e njé mjedisi té
géndrueshém dhe té sigurt pér bizneset dhe investitorét. Objektivi specifik 3.2 synon té
pérmirésojé dhe fuqgizojé kapacitetet e drejtésis€ komerciale né trajtimin e
mosmarréveshjeve né ményré té drejté, transparente dhe té shpejté. Rrjedhimisht,
fuqizimi i Gjykatés Komerciale dhe rritja e aftésive té gjyqtaréve né trajtimin e ¢éshtjeve
komplekse komerciale paraqitet si prioritet. Kjo do té ndihmojé né rritjen e cilésisé dhe
shpejtésisé sé vendimmarrjes pér rastet komerciale, e cila do té kontribuojé gjithashtu né
rritien e besimit té biznesit dhe investitoréve, duke siguruar qé mosmarréveshjet té
zgjidhen shpejté dhe drejté.

Njé tjetér synim i kétij objektivi éshté promovimi i metodave alternative té zgjidhjes sé
kontesteve, si ndérmjetésimi dhe arbitrazhi, pér té ulur kohézgjatjen dhe koston e
zgjidhjes sé mosmarréveshjeve. Kéto metoda ndihmojné né pérshpejtimin e procesit té
drejtésisé dhe né krijimin e njé mjedisi mé té favorshém pér tregtiné dhe investimet.

Drejtésia administrative éshté vendimtare pér mbikéqyrjen dhe kontrollin e ligjshmérisé
sé veprimeve té administratés publike, duke garantuar gé té drejtat e qytetaréve dhe
bizneseve né marrédhénie me shtetin t¢ mbrohen né ményré té drejté dhe efektive.
Objektivi specifik 3.3 ka pér géllim té pérmirésojé funksionimin e sistemit té drejtésisé
administrative né Kosové, duke e béré até mé té shpejté, mé té qasshém dhe mé té drejté
pér té gjitha palét e pérfshira. Njé nga sfidat kryesore qé synon té adresojé ky objektiv
éshté koha e gjaté qé kérkohet pér zgjidhjen e ¢céshtjeve administrative, si dhe ngarkesa e
madhe e gjykatave. Kjo sfidé éshté identifikuar edhe né dokumentin e politikave pér
drejtésiné administrative, i cili thekson nevojén pér pérmirésimin e efikasitetit té
gjyqésorit administrativ dhe digjitalizimin e proceseve pér njé menaxhim mé té miré té
léndéve.16 Rrjedhimisht, pérmes kétij objektivi, synohet té thjeshtohen dhe digjitalizohen
procedurat administrative, duke reduktuar burokraciné dhe duke pérmirésuar
menaxhimin e léndéve, e késhtu siguruar qé reforma ligjore tanimé e béré me Ligjin e ri
pér Konfliktet Administrative dhe ajo e synuar me Gjykatén Administrative, zbatohet né
praktiké. Kjo gjykate pritet té mundésojé zgjidhjen mé té shpejté dhe mé efikase té

18 Dokumenti i SIGMA-s pér Drejtésiné Administrative né Ballkanin Peréndimor - fragment qé pérmban gjetjet dhe
sugjerimet specifike té Kosovés: Fugizimi i sistemit té drejtésisé civile dhe administrative, Rishikimi Afatmesém i
Strategjisé pér Sundimin e Ligjit, maj 2024, fq. 1.

mosmarréveshjeve ndérmjet individéve dhe administratés publike, por edhe pérmirésim
té punés sé administratés né zbatim té ligjit, ashtu qé té gjenerohen sa mé pak raste té reja
gjyqésore. Ky objektiv synon gjithashtu té rrisé aftésité profesionale té gjyqtaréve dhe
stafit administrativ pér t'u pérballur me sfidat komplekse gé paraqiten né kété fushé,
duke siguruar njé sistem té drejtésisé administrative qé éshté né pérputhje me parimet
mé té larta té ligjit dhe drejtésisé.

4. Digjitalizimi i drejtésisé

Objektivi Strategjik 4 synon té modernizojé dhe transformojé sektorin e drejtésisé né
Kosové, duke inkorporuar teknologji té avancuara digjitale né ményrén e funksionimit té
institucioneve té drejtésisé. Pérmes kétij objektivi synohet té pérmirésohet efikasiteti,
transparenca dhe qasja né drejtési pér qytetarét dhe bizneset, duke ulur ndjeshém kohén
e trajtimit té léndéve dhe pérmirésuar menaxhimin e tyre. Digjitalizimi i drejtésisé ka pér
géllim ta béjé procesin gjyqésor mé té shpejté, mé té qasshém dhe mé té pérgjegjshém
ndaj nevojave té qytetaréve dhe bizneseve.

Njé nga géllimet kryesore té kétij objektivi éshté eliminimi i burokracisé dhe vonesave qé
lidhen me proceset manuale, duke mundésuar regjistrimin, ndjekjen dhe pérfundimin e
léndéve me saktési dhe shpejtési té shtuar. Qéllimi éshté qé né té ardhmen té keté seanca
gjygésore pérmes video konferencave, komunikim elektronik mes paléve dhe gjykatés,
pérfshiré dorézimin elektronik té dokumenteve, qé do té zévéndésonte dokumentet
tizike. Avancimi i sistemit SMIL, ashtu gé té gjenerohen mostra me té dhéna té rastit, qé
pérfshihen né vendime dhe dokumentet e tjera té hartuara nga gjytari, me qgéllim té
thjeshtésimit té proceseve té punés dhe lehtésimin e pérdorimit nga gjyqtarét dhe
prokurorét, duke mundésuar qasje té menjéhershme né informacione dhe dokumente té
réndésishme. Pérmes ndérhyrjeve teknologjike, SMIL do té ndérlidhet mé tej me sisteme
té tjera relevante, pérfshiré ato té Shérbimit Korrektues dhe Shérbimit Sprovues, duke
mundésuar shkémbimin e t¢ dhénave né kohé reale. Eshté e réndésishme qé té dhénat e
sistemit té drejtésisé té publikuara, té ndahen sipas gjinisé kur éshté e mundur.

Ky objektiv gjithashtu pérgendrohet né ndérlidhjen e sistemeve té ndryshme pér té
pérmirésuar bashképunimin ndérinstitucional dhe uljen e barrés administrative.
Ndérlidhja e sistemeve té gjykatave, prokurorive, policisé dhe agjencive té tjera do té
ndihmojé né pérmirésimin e saktésisé sé t& dhénave dhe né ruajtjen e sigurisé sé tyre.
Ndérveprueshméria e avancuar e sistemeve synon té rrisé efektivitetin e procedurave té

zbatimit té ligjit dhe t& ndihmojé né pérmbushjen e standardeve té larta té mbrojtjes sé té
dhénave.l”

Pérmes kétij objektivi, synohet té rritet siguria e té dhénave dhe té pérmirésohet
kapaciteti i mbrojtjes nga sulmet kibernetike dhe shkeljet e privatésisé. Rritja e nivelit té
sigurisé pérfshin pérdorimin e certifikatave ndérkombétare dhe mjeteve té sofistikuara
pér ruajtien e té dhénave dhe mbrojtjen e sistemeve. Kjo do té sigurojé gqé drejtésia
digjitale té jeté e besueshme dhe gé qytetarét té ndihen té mbrojtur né proceset qé
pérfshijné té dhénat e tyre personale. Avancimi i infrastrukturés teknologjike gjithashtu
do té pérfshijé trajnime pér stafin, duke siguruar qé ata té jené té pajisur me njohurité dhe
aftésité e nevojshme pér té mbéshtetur kéto sisteme.

5. Qasje né drejtési

Objektivi Strategjik 5 pérgendrohet né pérmirésimin e qasjes né drejtési pér té gjithé
qytetarét, duke u siguruar qé sistemi gjyqésor dhe prokurorial té jené té qasshme dhe té
pérputhshme me standardet mé té larta ligjore dhe etike. Pér té arritur kété géllim, jané
pércaktuar disa objektiva specifiké qé synojné té fuqizojné qasjen né gjykata dhe
prokurori, té forcojné funksionimin e profesioneve té lira dhe té rrisin bashképunimin
ndérmjet institucioneve shtetérore dhe shoqérisé civile.

Objektivi strategjik 5 Objektivat specifike

1 51 [ Qasjané gjykata dhe prokurori dhe Mjetet

Qasje né drejtési juridike

5.2 | Funksionimi i profesioneve té lira

5.3 | Bashképunimi me shogériné civile dhe
publikun dhe Zhvillimi i politikave nga
Ministria e Drejtésisé

Objektivi specifik 1 synon pérmirésimin e qasjes sé€ qytetaréve né gjykata dhe prokurori,
duke garantuar ndihmé juridike falas pér ata qé kané mé shumé nevojé, pérmes hartimit
té Ligjit té ri pér Ndihmén Juridike Falas. Né kuadér té kétij objektivi, do té pérforcohet
kapaciteti i Zyrés pér Mbrojtje dhe Ndihmé Viktimave duke rekrutuar mé shumé zyrtaré
dhe pajisur me teknologji dhe burime té nevojshme pér té garantuar komunikim té sigurt

Y Digjitalizimi i Sektorit té Drejtésisé: Rishikimi i Strategjisé pér Sundimin e Ligjit, maj 2024, fq. 34-35.

dhe konfidencial. Ligjet pérkatése do té pérditésohen pér té pérmirésuar mekanizmat e
mbrojtjes juridike falas, dhe standardet e ofrimit té¢ ndihmés juridike do té pérsosen né
ményré qé ¢do qytetar té keté gasje té barabarté né drejtési. Ndér kéto masa, té cilat
reflektojné rekomandimet e nxjerra nga analiza e dokumentit té politikave pér
Pérmirésimin e Efektivitetit t&¢ Mjeteve Juridike,!8 pérfshihet krijimi i partneriteteve me
OJQ-té pér té ofruar ndihmeé juridike falas, pérmirésimi i procedurave pér gjykim brenda
njé afati té arsyeshém kohor, trajnimi i zyrtaréve pér ¢éshtje penale, civile dhe
administrative, si dhe mundésimi i pérfagésimit té paléve nga zyrtarét e Agjencisé pér
Ndihmeé Juridike Falas.

Funksionimi i profesioneve té lira éshté njé aspekt thelbésor pér miréfunksionimin e
sistemit té drejtésisé. Késisoj, objektivi specifik 2 synon té forcojé rregullimin dhe
mbikéqyrjen e profesioneve té lira né ményré gé té sigurohet profesionalizmi, efikasiteti
dhe integriteti i tyre né pérputhje me standardet mé té larta. Krijimi i udhézimeve té
detajuara pér performancén, monitorimin dhe mbikéqyrjen e noteréve, ndérmjetésuesve
dhe administratoréve falimentues &éshté esencial pér arritjen e kétij objektivi. Pérmes
masave specifike, pritet té pérmirésohen aktet ligjore pér rregullimin e kétyre
profesioneve, si dhe té béhet ngritja e kapaciteteve pérmes trajnimeve fillestare dhe té
vazhdueshme pér profesionistét e lira, duke siguruar gé ata té ofrojné shérbime té nivelit
mé té larté pér qytetarét dhe bizneset. Gjithashtu, do té ndérmerren aktivitete

vetédijésuese pér té rritur ndérgjegjésimin publik pér rolin dhe réndésiné e
ndérmjetésimit dhe procedurave té tjera profesionale né sistemin e drejtésisé.

Né fund, objektivi specifik 3 ka pér synim rritjen e pérfshirjes sé shoqérisé civile dhe
publikut né proceset legjislative dhe né zhvillimin e politikave té drejta dhe té
géndrueshme. Si¢ theksohet né dokumentin e politikave pér bashképunimin me
shogériné civile, dialogu i strukturuar dhe krijimi i kornizave té formalizuara pér
pérfshirjen e OJQ-ve né hartimin dhe vlerésimin e politikave jané mekanizma té
réndésishém pér sigurimin e transparencés dhe llogaridhénies.!® Ministria e Drejtésisé do
té promovojé dialogun e vazhdueshém dhe té strukturuar me organizatat e shogérisé
civile dhe publikun pérmes mekanizmave té ndryshém té komunikimit dhe pjesémarrjes
aktive. Gjithashtu, do té organizohen trajnime dhe forume qé nxisin partneritetet
strategjike me shogériné civile, pér té siguruar transparencén dhe llogaridhénien e
institucioneve té drejtésisé. Objektivi pérfundimtar éshté té krijohet njé kornizé

18 Pérmirésimi i Efektivitetit t¢ Mjeteve Juridike: Qasja né Drejtési, Rishikimi Afatmesém i Strategjisé pér
Sundimin e Ligjit, gusht 2024, fq. 57-62.

19 Nxitja e Bashképunimit dhe Koordinimit me Shogériné Civile: Qasja né Drejtési, Rishikimi Afatmesém i
Strategjisé pér Sundimin e Ligjit, gusht 2024, fq. 9-10.

bashképunimi e géndrueshme, ku qytetarét dhe organizatat e shoqérisé civile kané gasje
té ploté dhe té informuar né vendimmarrje, duke ndihmuar késhtu né pérmirésimin e
cilésisé sé politikave té drejtésisé.

V.  ARANZHIMET E ZBATIMIT TE STRATEGIJISE

Monitorimi i zbatimit té Strategjisé sé Sundimit té Ligjit, si strategji sektoriale, éshté
rregulluar pérmes Rregullores (QRK) - Nr.17/2024 pér Punén e Qeverisé sé Republikés
sé Kosovés dhe manualit pér planifikimin, hartimin dhe monitorimin e dokumenteve
strategjike dhe planeve té tyre té veprimit.2

Institucioni udhéheqés pér monitorimin e vazhdueshém dhe koordinimin e zbatimit té
Strategjisé éshté Ministria e Drejtésisé (MD). Disa prej institucioneve mbéshtetése mé
kryesore né procesin e monitorimit dhe zbatimit té strategjisé sektoriale pér sektorin e
sundimit té ligjit pas rishikimit afatmesém jané€, né vecanti: Késhilli Gjygésor i Kosovés,
Késhilli Prokurorial i Kosovés, Gjykata Supreme, Gjykata e Apelit, Shérbimi Korrektues
i Kosovés, Shérbimi Sprovues i Kosovés, Policia e Kosovés, Akademia e Drejtésisé,
Agjencia Kundér Korrupsionit, Oda e Avokatéve té Kosovés, Prokuroria e Shtetit,
Dogana e Kosovés, Oda e Noteréve, Oda e Pérmbaruesve Privaté, Oda e
Ndérmjetésuesve, Agjencia pér Ndihmé Juridike Falas, Zyra e Kryeministrit, Ministria e
Financave, Punés dhe Transfereve, Ministria e Punéve té Brendshme, Agjencia e
Shogérisé sé Informacionit, Akademia e Kosovés pér Siguri Publike, Inspektorati Policor
i Kosovés, Ministria e Arsimit, Shkencés, Teknologjisé dhe Inovacionit, Ministria e
Shéndetésisé, Shérbimi Spitalor Klinik Universitar i Kosovés, Instituti i Psikiatrisé
Forenzike, si dhe Ministria e Industrisé, Ndérmarrésisé dhe Tregtisé.

Rishikimi afatmesém i Strategjisé, i cili u parapa né vitin 2024, rezultoi né Planin e
Veprimit 2025-2026, i cili do té jeté pjesé integrale e Strategjisé. Ky plan elaboron né detaje
objektivat strategjike dhe specifike, veprimet, institucionet pérgjegjése, koston financiare
pér zbatim si dhe treguesit (vlera bazg, synimi afatmesém dhe pérfundimtar).

Struktura institucionale lidhur me aranzhimet e zbatimit té Strategjisé mbetet e
pandryshuar.

20 Rregullorja (QRK) - Nr.17/2024 e Punés sé¢ Qeverisé sé¢ Republikés sé Kosovés, éshté miratuar né
Mbledhjen e 206- té Qeverisé sé Republikés sé¢ Kosovés me Vendimin Nr. 04/206, té datés 21.05.2024. E
gasshme né: https:/ gzk.rks-gov.netwActDetail.aspx? ActID=18813

Strategjisé

Organi koordinues
ndérinstitucional

+ Ministria e Drejtésisé

Figura 3. Piramida e strukturave institucionale lidhur me aranzhimet e zbatimit té Strategjisé

Burimi: Strategjia pér Sundimin e Ligjit 2021-2026, Figura 1.

Komiteti Drejtues éshté organi mé i larté né hierarkiné e monitorimit dhe é&shté
pérgjegjés pér vendimet mbi ¢éshtjet qé paraqiten nga organet vartése, si dhe pér
miratimin e dokumenteve lidhur me zbatimin e Strategjisé sé Sundimit té Ligjit. Komiteti
mblidhet sé paku dy heré né vit pér té shqyrtuar progresin e zbatimit té strategjisé dhe
pérbéhet nga pérfagésues té institucioneve kryesore, pérfshiré: Ministria e Drejtésisg,
Késhilli Gjyqésor i Kosovés, Késhilli Prokurorial i Kosovés, Ministria e Punéve té
Brendshme, Ministria e Financave, Zyra e Presidentit, Zyra e Kryeministrit, Akademia e
Drejtésisé, Agjencia Kundér Korrupsionit, Policia e Kosovés, Avokati i Popullit,
Universiteti i Prishtinés dhe njé pérfagésues nga Shogéria Civile.

Organi koordinues ndér-institucional pérbéhet nga pérfagésues tekniké té
institucioneve implementuese, si¢ pércaktohet né Strategjiné e Sundimit té Ligjit, dhe
mblidhet té paktén dy heré né vit. Ky organ pérfshin pérfagésues nga: Ministria e
Drejtésisé, Zyra pér Planifikim Strategjik, Késhilli Gjyqésor i Kosovés, Késhilli
Prokurorial i Kosovés, Ministria e Punéve té Brendshme, Ministria e Financave,
Akademia e Drejtésisé, Agjencia Kundér Korrupsionit, Oda e Avokatéve té Kosovés,
Shogéria Civile, si dhe institucione té tjera pérgjegjése pér zbatimin e strategjisé.

Sekretariati, roli i té cilit ushtrohet nga Departamenti pér Integrim Evropian dhe
Koordinim té Politikave i Ministrisé sé Drejtésisé, éshté pérgjegjés pér pérgatitjen
tillestare té té gjitha raporteve, draft-agjendave dhe procesverbaleve té mbledhjeve té

Organit Ndér-Institucional dhe Komitetit Drejtues. Sekretariati mbéshtet strukturat
pérgjegjése né monitorimin dhe vlerésimin e progresit, duke siguruar qé ¢do aktivitet té
jeté né pérputhje me objektivat e pércaktuara né Planin e Veprimit dhe Strategjiné e
Sundimit té Ligjit.

Roli i kétyre organeve u pércaktua né Strategjiné e Sundimit té Ligjit, megjithaté éshté
detajuar mé tej pérmes Procedurave Standarde té Veprimit pér strukturat institucionale
té Strategjisé s¢ Sundimit té Ligjit.21 Kéto Procedura Standarde té Veprimit jané miratuar
nga Komiteti Drejtues né vitin 2023 dhe kané pér géllim rregullimin e funksionimit té tri
organeve pér té siguruar zbatimin e duhur té Strategjisé dhe pér té ndihmuar né
koordinimin dhe komunikimin e nevojshém midis institucioneve pérkatése.

Duke u bazuar né nenin 22 té Rregullores sé Punés sé Qeveris€¢, Ministria e Drejtésisé, si
institucion udhéheqés, do té pérgatisé njé raport vjetor mbi progresin e zbatimit té
Strategjisé sé Sundimit té Ligjit. Ky raport do té shérbejé si bazé pér shqyrtime té
métejshme dhe pér identifikimin e fushave ku kérkohet ndérhyrje.

Strategjia pér Sundimin e Ligjit iu nénshtrua rishikimit afatmesém, i cili vlerésoi
efektivitetin dhe efikasitetin e zbatimit té planit trevjecar. Pas kétij rishikimi, Strategjia do
té vazhdojé té zbatohet deri né vlerésimin pérfundimtar né vitin 2026, duke synuar
pérmbushjen e objektivave strategjike dhe pérmirésimin e vazhdueshém té sistemit té
drejtésisé né Kosové.

2024 2026
Rishikimi afatmesém i strategjisé Vlerésimi pérfundimtar i strategjisé
2022 2023 2024 2025
2021 2026

Figura 4. Afatet kohore pér vlerésimin e Strategjisé

Burimi: Strategjia pér Sundimin e Ligjit 2021-2026, Figura 4.

21 Procedura Standarde e Veprimit pér strukturat institucionale t& Strategjisé sé¢ Sundimit t& Ligjit, Prill
2023. E qasshme né:  https://md.rks-gov.net/desk/inc/media/BF4FB5EB-E3E7-4C02-AFCE-
7CDOCA1C20C6.pdf

VI.  NDIKIMI BUXHETOR DHE ZBATIMI | STRATEGIJISE

Ndikimi buxhetor dhe vlerésimi i nevojave financiare pér zbatimin e késaj strategjie do
té plotésohet pas konsultimit publik. Ky proces do té sigurojé qé rekomandimet dhe
aktivitetet e parashikuara né Strategji té jené té bazuara né njé analizé té ploté dhe té
detajuar té ndikimit buxhetor, né ményré qé zbatimi i strategjisé té jeté i qéndrueshém
dhe realist nga piképamja financiare. Pas pérfundimit té konsultimeve, do té béhet njé
vlerésim mé i sakté i shpenzimeve té nevojshme pér zbatimin e aktiviteteve té
pércaktuara né planin e veprimit.

